
არჩევნებამდე სულ 19 საერთო არჩევნები ჩატარდა. თითქმის ყველა შემთხვევაში 
შეინიშნებოდა ამომრჩევლის ნების კონტროლი. სწორედ მის ფორმებს შეეხება ეს 
დოკუმენტი, რომელიც ეყრდნობა ეუთოს სადამკვირვებლო მისიის ოფიციალურ დასკვნებს 
და აფასებს სხვადასხვა არჩევნებზე ამ კუთხით არსებულ ვითარებას. საქართველოში 
ეუთო 15 არჩევნებს დააკვირდა და, საერთო ჯამში, ამომრჩევლის ნების კონტროლის 11 
ფორმა აღწერა. ესენია - საარჩევნო უბნებთან:

·      მხარდამჭერების მობილიზება;

·      პოლიციის მობილიზება;

·      ხმის მისაცემად მისული ამომრჩევლების აღწერა;

·      ამომრჩევლების ავტობუსით მიყვანა;

·      საარჩევნო კამპანიის წარმოება;

·      საარჩევნო მასალის განთავსება;

·      დაძაბული ვითარების შექმნა;

·      არაუფლებამოსილი პირების ყოფნა;

·      ამომრჩევლის თვალთვალი;

·      ამომრჩეველზე უკანონო ზეგავლენა;

·      ამომრჩევლის დაშინება.

დოკუმენტის მიზანია საქართველოში ჩატარებულ არჩევნებზე ნების კონტროლის 
ძირითადი ტენდენციების გამოვლენა და არა - ყველა მათგანის იდენტიფიცირება. აქ 
გაანალიზებულია მხოლოდ ის ფორმები, რომლებიც მოცემულია ეუთოს დასკვნებში. სხვა 
სადამკვირვებლო მისიებს, შესაძლოა, განსხვავებული ხედვა ჰქონდეთ.

ეუთოს მისიის მიერ იდენტიფიცირებული კონტროლის ფორმები წლებისა და რაოდენობის 
მიხედვით:

·      უბნებთან მხარდამჭერების მობილიზება - 2 არჩევნებზე;[1]

·      უბნებთან პოლიციის მობილიზება - 2 არჩევნებზე;[2]

·      ხმის მისაცემად მისული ამომრჩევლების აღწერა - 5 არჩევნებზე.[3] ბოლოს ის 2020 
წლისარჩევნებზე დაფიქსირდა;[4]

·      ამომრჩევლების ავტობუსით მიყვანა - 2 არჩევნებზე;[5]

·      უბნებთან საარჩევნო კამპანიის წარმოება - 2 არჩევნებზე;[6]

·      უბნებთან საარჩევნო მასალის განთავსება - 4 არჩევნებზე;[7]

·      უბნებზე დაძაბული ვითარების შექმნა - 1 არჩევნებზე;[8]

·      საარჩევნო უბანზე არაუფლებამოსილი პირის ყოფნა - 2 არჩევნებზე;[9]

·      ამომრჩევლის თვალთვალი - 2 არჩევნებზე.[10] ბოლოს ის 2020 წლის 
არჩევნებზეშეინიშნებოდა;[11]

·      ამომრჩეველზე უკანონო ზეგავლენა - 6 არჩევნებზე;[12]

·      ამომრჩევლის დაშინება - 7 არჩევნებზე.

კონტროლის ეს ბოლო ფორმა - ამომრჩევლის დაშინება - ყველაზე ხშირად შეინიშნებოდა. 
ეუთომ ამგვარი ტენდენცია პირველად 1999-ში, ბოლოს კი 2017 წლის ადგილობრივი 
თვითმმართველობის არჩევნებზე გამოავლინა.[13] როგორც აღინიშნა, საქართველოში 
ნების კონტროლის 11 განსხვავებული ფორმა იდენტიფიცირდა. მათი რაოდენობა ყოველ 
კონკრეტულ წელს ჩატარებულ არჩევნებზე ასეთია: შესწავლილი პრაქტიკიდან 
გამომდინარე, დარღვევათა ყველაზე მეტიფორმა, ჯამში 7, 2008 წელს გამოვლინდა; 
2003-ში - 6; 2017-ში - 4; 1999-ში, 2010-სა და 2018-ში - 3-3;2004-ში, 2012-ში, 2016-სა 
და 2020-ში - 2-2; 2006-ში კი - მხოლოდ 1.

საქართველოში ჩატარებულ არჩევნებზე დაკვირვების შედეგები ცხადყოფს, რომ 
ნებისკონტროლის 11 იდენტიფიცირებული ფორმიდან 6, ფაქტობრივად, აღარ შეინიშნება, 
თუმცა 5 კვლავ პრობლემურია. მათ შორისაა: ამომრჩევლის თვალთვალი, დაშინება, 
მასზე უკანონო ზეგავლენა, ამომრჩევლის აღწერა და უბანზე პარტიული აქტივის 
მობილიზება. მიუხედავად ნების კონტროლის ფორმების გამოყენების კლების 
ტენდენციისა, მნიშვნელოვანია, რომ დარჩენილი გამოვლინებებიც სრულად აღმოიფხვრას.

ავტორი: გიორგი ალავერდაშვილი 

საია-ს დემოკრატიული ინსტიტუტების მხარდაჭერის პროგრამის ანალიტიკოსი 

შესაძლოა პოსტის შინაარსი არ ასახავდეს საიას პოზიციას 

